
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

doktori, professor; 

Nasirxodjayeva Dilafruz Sabitxanovna – iqtisodiyot 

Xudoyqulov Sadirdin Karimovich – iqtisodiyot 

Azizov Sherzod Oʻktamovich – iqtisodiyot fanlari 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

fanlari nomzodi, dotsent; 

nomzodi; 

nomzodi, dotsent; 

Qodirova Muqaddas Togʻayevna - filologiya fanlari 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 

xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Реймбаев Абдулла Курбанбаевич 
РАССУЖДЕНИЯ ОБ УГОЛОВНО-ПРАВОВОМ ПОНЯТИИ УЧАСТИЯ  
В ПРЕСТУПЛЕНИИ  ...................................................................................................................................  210-215 

Sayfiddinov Aqliddin Anvarjon oʻgʻli 
HUDUDLARNI IJTIMOIY-IQTISODIY RIVOJLANTIRISHDA MAHALLIY  
KENGASHLAR FAOLIYATINI HUQUQIY TARTIBGA SOLISH:  
RETROSPEKTIV TAHLIL  ..........................................................................................................................  216-222 

Article / Original Paper 

THE ROLE OF LEARNER-CENTRED EDUCATIONAL TECHNOLOGIES  
IN DEVELOPING CREATIVE THINKING AMONG PROSPECTIVE TEACHERS 

Sulaymanova Dildora Nazarovna 
Associate Professor, SamSU 

Abstract. This article reveals the improvement of future teachers on the basis of a cratic approach and technology 
of joint learning, which is aimed at the personality of students. 

Keywords: creativity, creative thinking, the future teacher, human-oriented technology, formation. 

BOʻLAJAK OʻQITUVCHILARDA KRЕATIV TAFAKKURNI SHAKLLANTIRISHDA 
SHAXSGA YOʻNALTIRILGAN TAʼLIM TЕXNOLOGIYALARINING ROLI 

Sulaymanova Dildora Nazarovna 
SamDU dotsenti 

Annotatsiya. Mazkur maqolada boʻlajak oʻqituvchilarida kreativ tafakkurni shakllantirishda shaxsga 
yoʻnaltirilgan taʼlim texnologiyalarining oʻrni yoritilgan. 

Kalit soʻzlar: kreativlik, kreativ tafakkur, boʻlajak oʻqituvchi, shaxsga yoʻnaltirilgan texnologiya, shakllantirish. 

DOI: https://doi.org/10.47390/SPR1342V5I11Y2025N44  

Jamiyatning har tomonlama ravnaq topishi, taraqqiy etishi taʼlimning rivojlanishiga va 

mazmunan takomillashib borishiga bogʻliq. Taʼlim sohasidagi eng katta potensial kuch bu 

shaxsdir. Bizga maʼlumki, har bir fan kabi zamonaviy pedagogikaning maqsadi mustaqil 

fikrlaydigan va faoliyat yuritadigan, jamiyat hayotida faol ishtirok etadigan shaxsni 

tarbiyalashdan iborat. Maʼlumki, hozirgi kunga kelib, insonning intellektual darajasi uning qay 

darajada koʻp bilimlarni egallaganligi, xotirasida maʼlumot va dalillarni qanchalik koʻp saqlab 

qolganligiga emas, balki tanqidiy, tahliliy, ijodiy tahlil orqali zarur bilimlarni ajrata olishi, 

axborotlarni mulohazadan oʻtkazib, mustaqil yechimga kela olishi bilan belgilanadi.  

Albatta, taʼlim jarayonida boʻlajak mutaxassisda kreativ (ijodiy) tafakkurni 

shakllantirish bugungi kundagi taʼlim oldiga qoʻyilgan asosiy vazifalardan biri desak mubolagʻa 

boʻlmaydi. Zero, taʼlim sohasida olib borilayotgan islohotlar talabalarning atrofdagilar bilan 

muomala qilishga, mavjud vazifalarni toʻgʻri baholashga, mustaqil, tanqidiy, ijodiy fikrlashga 

imkon beradigan oʻquv vaziyatlarini tashkil etish zaruriyatini qoʻymoqda. Bu esa taʼlim 

jarayonida boʻlgʻusi mutaxassislarning shu jumladan, boʻlajak boshlangʻich sinf 

oʻqituvchilarining individual imkoniyatlariga qarab, ularning bilish faolligini oshirish, tanqidiy, 

ijodiy tafakkurini shakllantirish orqali kelgusi pedagogik faoliyatga tayyorlashning nazariy-

amaliy asoslarini ishlab chiqishni taqozo etadi. Aynan shaxsga yoʻnaltirilgan taʼlimda nafaqat 

talaba shaxsining intellektual darajasini kuchaytirishga, balki ulardagi kreativ (ijodiy) 

tafakkurni shakllantirish va rivojlantirish nazarda tutilgan. Shaxsning maʼnaviyati yuksalishi 

https://doi.org/10.47390/SPR1342V5I11Y2025N44

bilan uning fikrlashi va tafakkuri ham rivojlanib, shakllanib boradi. Zero, tafakkur insonning 

shunday aqliy faoliyatidirki, bu faoliyat voqelikni eng aniq (toʻgʻri), toʻliq, chuqur va 

umumlashtirib aks ettirishiga (bilishga), insonning yanada oqilona amaliy faoliyat bilan 

shugʻullanishiga imkon beradi. Kreativlik – (lot., “create”-yaratish, “creative”-yaratuvchi, 

ijodkor) individning yangi gʻoyalarni ishlab chiqarishga tayyorgarlikni tavsiflovchi va mustaqil 

omil sifatida iqtidorlilikning tarkibiga kiruvchi ijodiy qobiliyati maʼnosini ifodalaydi. Kreativ 

tafakkur esa tafakkurning ijod jarayonini tashkil etish va ijod natijalari (mahsullari)ni 

bashoratlashni ifodalovchi tushuncha sanaladi. 

Kreativ fikrlash oʻqituvchi faoliyatida yaqqol koʻrinib turishi lozim. Shu maʼnoda 

oʻqituvchining ijodkorligi kasbiy faoliyatiga ijodiy (kreativ) yondashuvida aks etadi. Kreativlik 

pedagogning anʼanaviy pedagogik fikrlashdan farqli ravishda taʼlim va tarbiya jarayonining 

samaradorligini taʼminlashga xizmat qiluvchi yangi gʻoyalarni yaratish, shuningdek, mavjud 

pedagogik muammolarni ijobiy hal qilishga boʻlgan tayyorgarligini tavsiflovchi xususiyatidir. 

Oʻqituvchining kreativligi faoliyatining quyidagi holatlarida namoyon boʻlishi zarur: 

1) Oʻqituvchilar tomonidan oʻquv fanlarini past oʻzlashtirayotgan va ularni oʻrganishga 

zerikarli deb hisoblayotgan talabalar eʼtiborlarini fan asoslarini oʻzlashtirishga jalb 

etish; 

2) Oʻqituvchilarga talabalarda kreativ fikrlash va ijodiy faoliyat natijalarini 

ragʻbatlantirishga xizmat qiladigan strategiya va vositalarni tavsiya etish orqali 

auditoriyada ulardan samarali foydalanishlari uchun imkoniyat yaratish. 

Oʻqituvchining kreativlik sifatlarga ega boʻlmasligi sababli talabalar qiziqarli va ajoyib 

gʻoyalarga ega boʻlsalar-da, biroq ularni ifodalashda sustkashlikka yoʻl qoʻyadilar. Natijada 

taʼlim jarayonida qoʻllanilayotgan metodlar talabalarda erkin, mustaqil fikrlash koʻnikmalarini 

shakllantirishga xizmat qilmasligi bilan belgilanadi.  

Oʻqituvchida kreativlik sifatlari oʻz-oʻzidan rivojlanmaydi. Shunga koʻra tadqiqotlarda 

shaxs (jumladan, pedagog)larda kreativlik sifatlarini muvaffaqiyatli rivojlantirishning bir qator 

yoʻllari yoritilgan. Patti Drepeau tomonidan shaxs (pedagog)larda kreativlik sifatlari 

muvaffaqiyatli rivojlantirishning toʻrtta yoʻli koʻrsatilgan: 

1-yoʻl: kreativ fikrlash koʻnikmasini shakllantirish. 

2-yoʻl: amaliy kreativ harakat koʻnikmalarini rivojlantirish. 

3-yoʻl: kreativ faoliyat jarayonlarni tashkil etish. 

4-yoʻl: kreativ mahsulot (ishlanma)lardan foydalanish. 

Muallif tomonidan tavsiya qilingan ushbu strategiya talabalarda kreativlikni 

rivojlantirishda oʻqituvchilar uchun qoʻl kelishi hamda talabalarda oʻquv fanlarini oʻrganishga 

boʻlgan qiziqish, intilishni rivojlantirishi shubhasiz [1, 6-b].  

Taʼlim jarayonida shaxsga murojaat qilmaslikning iloji yoʻq. Shaxsga yoʻnaltirilgan taʼlim 

texnologiyalari talaba shaxsini butun bir taʼlim tizimining markaziga qoʻyadi va unga tabiatan 

berilgan qobiliyatini roʻyobga chiqarishi uchun har tomonlama qulay, xavfsiz, erkin shart-

sharoit yaratadi. Talaba shaxsi bu texnologiyada nafaqat subyekt, balki keng imkoniyatlar 

berilgan subyekt boʻlib, u taʼlim tizimidagi asosiy boʻlmagan maqsadlarga erishish vositasi 

emas, balki uning asosiy maqsadi hisoblanadi.  

Shaxsga yoʻnaltirilgan taʼlim talaba shaxsidagi mustaqillik, tashabbuskorlik, ijodiylikni 

his etish kabi sifatlarni tarbiyalaydi. [2, 86-87 b]. Ushbu texnologiyaning diqqat markazida turli 

hayotiy vaziyatlarda ongli tanlashga qobiliyatli, yangi tajribalarni idrok etishga tayyor, oʻz 

imkoniyatlarni oʻzi amalga oshirishga ishtiyoqmand noyob inson turadi. Bunday shaxsning 

muvaffaqiyati anʼanaviy texnologiyadagi bilim va ijtimoiy meʼyorlarni tarbiyalanuvchilarga 

formal uzatishdan farqli ravishda, erkin fikrli shaxsni shakllantirish ekanligini bildiradi.  

Bundan tashqari ushbu texnologiyalarning oʻziga xosligi shundaki, ular shaxs 

rivojlanishini qandaydir buyurtma asosida shakllantirishga emas, aksincha uning (shaxsning) 

tabiiy qobiliyatlari asosida shakllantirishga yoʻnaltirilgan boʻladi. 

Taʼlim mazmuni oʻzida bola shaxsi shakllanishi va rivojlanishidan kelib chiquvchi 

muhitni aks ettiradi. Uning insonparvarlik xususiyati insonga, insonparvar meʼyorlarga va 

ideallarga eʼtibor qaratilganligidir. 

Shaxsga yoʻnaltirilgan texnologiya har bir talabaning individual oʻziga xosligi bilan 

bogʻliqlikda taʼlim va tarbiyaning metod va vositalarini izlab topishga harakat qiladi. 

Texnologiya anʼanaviy texnologiyadagi bolaga avtoritar, mustaqilligini eʼtirof etmagan xolda 

qarashga qarama-qarshi qoʻyiladi. Sevish, gʻamxoʻrlik, hamkorlik asosida shaxs ijodiyligi va 

oʻzini-oʻzi rivojlantirishi uchun sharoit yaratadi. Zotan oʻqitishning shaxsga yoʻnaltirilgan 

texnologiyalariga quyidagi asosiy tamoyillar xosdir: 

• insonparvarlik, yaʼni insonga har tomonlama hurmat va muhabbat koʻrsatish, unga 

yordamlashish, uning ijodiy qobiliyatiga ishonch bilan qarash, zoʻrlashdan toʻla voz 

kechish;  

• hamkorlik, yaʼni pedagog va oʻquvchilar munosabatidagi demokratizm, tenglik, 

sheriklik; 

• erkin tarbiyalash, yaʼni shaxsga uning hayot faoliyatini keng yoki tor doirasida tanlab 

olish erkinligi va mustaqillikni berish, natijalarni tashqi taʼsirdan emas, ichki 

hissiyotlardan keltirib chiqarish. Shaxsga yoʻnaltirilgan texnologiyalarning 

kommunikativ asosi-pedagogik jarayonda oʻquvchiga insoniy-shaxsiy yondashuv 

hisoblanadi. 

Yuqorida aytilganidek, shaxsga yoʻnaltirilgan taʼlim texnologiyalarida pedagogik 

jarayonda shaxs obyekt emas, subyekt hisoblanadi; har bir talaba qobiliyat egasi, koʻpchiligi esa 

isteʼdod egasi sanaladi; yuqori etik qadriyatlar (saxiylik, muhabbat, mehnatsevarlik, vijdon va 

boshqalar) shaxsning ustuvor xislatlari sifatida tan olinadi.  

Talabalarda kreativ tafakkurni shakllantirishga xizmat qiladigan shaxsga yoʻnaltirilgan 

taʼlim texnologiyalari quyidagilar sanaladi: 

  



SCIENCEPROBLEMS.UZ-Ijtimoiy-gumanitar fanlarning dolzarb muammolari № 11 (5) – 2025  

 

250 

Shaxsga yoʻnaltirilgan 
taʼlim texnologiyasi 

Talabalarda kreativ tafakkurni shakllantirish mazmuni 

Shaxsga insonparvarlik 
yondashuvi  

Texnologiya oʻzining insoniyligi, psixoterapevtik yoʻnalishi 
bilan ajralib turadi. Ushbu texnologiyaning mazmuni talaba 
shaxsini xar tomonlama qoʻllab-quvvatlash va talabani ijodiy 
qobiliyatlarini rivojlantirishdir. Talabaga nisbatan hurmat va 
mehr bilan qarash va majburiylikdan voz kechishdan iboratdir 
. 

Hamkorlik texnologiyasi. Bu texnologiya demokratiya, hamkorlik, tenglik kabi gʻoyalar 
asosida qurilgan boʻlib, oʻqituvchi va talaba orasidagi 
munosabatlar subyekt-subyekt sifatida qaraladi. Birgalikda 
taʼlim jarayoni tashkil etiladi va birgalikda ijod etiladi. 

Muammoli oʻqitish 
texnologiyasi. 

Ushbu texnologiyada pedagog tomonidan muammoli vaziyatlar 
yaratiladi va uni yechish uchun talabalarning faol mustaqil 
faoliyati tashkil etiladi. Oʻquv materialini muammoli taqdim 
etilishining mohiyati shundaki, unda oʻqituvchi bilimlarni 
tayyor holda taqdim etmasdan, oʻquvchilar oldiga muammoli 
masalalar qoʻyadi, ularni yechimining yoʻllari va vositalarini 
izlashga undaydi. Muammo, yangi bilimlar va harakat usullar 
sari, oʻzi yoʻlga boshlaydi.  

Tabaqalashtirilgan 
oʻqitish texnologiyasi. 

Oʻquv jarayonining tashkil etishni bu shakli umumiy didaktika 
tizimiga asoslangan boʻlib, maxsus tashkil ettirilgan 
talabalarning gomogen guruhlarda, oʻquv jarayonini 
maxsuslashtirishni taʼminlaydi. Talabalar individual psixologik, 
aqliy rivojlanish darajalari, ijodiy fikrlashlariga koʻrar 
tabaqalashtiriladi. 

Individuallashtirilgan 
oʻqitish texnologiyasi. 

Individuallashtirilgan oʻqitishning asosi, talabaning individual-
pedagogik xususiyatlarini oʻrnatish hisoblanadi. Bu texnologiya 
asosida talabalarda mustaqillik, mehnatsevarlik, ijodiyot 
fazilatlari shakllantiriladi. 

Oʻyin texnologiyasi. Bu faoliyat jamoatchilik tajribasini qayta tiklash va 
oʻzlashtirishga qaratilgan, oʻqitishni aniq maqsad qilib qoʻygan 
vaziyatlar sharoitida pedagogik natijalarni yaqqol koʻrinishda 
namoyon etadi, bunda holatni oʻz-oʻzini boshqarilishi 
takomillashtiriladi. Bu texnologiya mavzuni oʻzlashtirish, 
takrorlash, ijodiy qobiliyatlarni rivojlantirish vazifalarini 
bajarish imkonini beradi. 

Erkin tarbiya 
texnologiyasi. 

Talabaga tanlash, mustaqillik erkinligi beriladi. Talaba oʻzi 
tanlagan vosita va mazmunni toʻliq qabul qiladi, xamda bu 
faoliyatni xohish bilan bajaradi. Ichki ehtiyoj bilan uygʻunlik 
hosil boʻladi. 

Zamonaviy sharoitda taʼlim jarayonining barcha imkoniyatlariga koʻra shaxsni 

rivojlantirish, ijtimoiylashtirish va unda mustaqil, tanqidiy, ijodiy fikrlash qobiliyatini 

tarbiyalashga yoʻnaltirish talab qilinmoqda. Oʻzida ana shu imkoniyatlarni namoyon eta olgan 

taʼlim shaxsga yoʻnaltirilgan taʼlimdir. Zero shaxsga yoʻnaltirilgan taʼlim-talabaning fikrlash va 

harakat strategiyasini inobatga olgan holda uning shaxsi, oʻziga xos xususiyatlari, 

qobiliyatlarini rivojlantirishga yoʻnaltirilgan taʼlimdir. Bu taʼlim oʻqitish muhitning talaba 

imkoniyatiga moslashtirilishini nazarda tutadi. Shaxsga yoʻnaltirilgan taʼlimning oʻziga xos 

jihati taʼlim oluvchi shaxsini tan olish, uni har tomonlama rivojlantirish uchun qulay, zarur 

muhitni yaratishdan iborat. 

Shaxsga yoʻnaltirilgan taʼlim talabani taʼlim tizimiga pedagog sifatida har bir talabaning 

hurmati va ishonchini qozona olishi moslashtirishini emas, aksincha, uning individual 

xususiyatlarini inobatga olgan holda har tomonlama rivojlanishi, shaxs sifatida kamolga yetishi 

uchun zarur shart-sharoitlarni yaratishni nazarda tutadi. Bu turdagi taʼlim talabalarni oʻz-oʻzini 

rivojlantirishga, mustaqil bilim olishga oʻzining ichki imkoniyati, qobiliyatlarini toʻla namoyon 

eta olish, eng asosiysi kreativ tafakkurlarining shakllanishi uchun zarur sharoitni vujudga 

keltiradi. 

